ATASSUT INATSISARTUNI ATASSUT I LANDSTINGET

31.januar 2012

Inatsisartut suleriaasianni § 37, immikkoortoq 1 naapertorlugu matumuuna imaattumik

Naalakkersuisunut apeqquteqarpugut:

Apeqqut:

1. Naalakkersuisunit sulissutigissallugu pilersaaruteqartoqarnerluni Nunatisinni innuttaasut
amerlanerusut interneteqalernissamut periarfissaqarnerulernissaat anguniassallugu?

2. llinniagaqartunut immikkut aaqqissutissaasinnaasunik pilersaaruteqartoqarnerluni?

3. TELE Greenland-ip namminersortussanngortinneqarsinnaanera Naalakkersuisunit
qanormita isumaqarfigineqarpa.

(Inatsisartuni ilaasortat, Knud Kristiansen, Siverth K. Heilmann, ATASSUT)
Tunngavilersuut:

Nunatsinni takussaaleraluttuinnarpoq nutaarsiassatigut sulisussarsiortarnerit nittartakkatigut
(internet) sagqummiussuunneqartarnerat. Ajuusaarnartumik interneteqarniarneq akisoorujussuuvoq,
innuttaasullu amerlasoorujussuit tamanna akissagartinneq ajorpaat.

ATASSUT-mi isumaqarpugut nunatta siunissami suli siuariartornissaanut internet
pingaaruteqarluinnartoq. Nunatsinni ilinniartut angerlarsimaffitsik qimallugu ilinniariartut
namminnerlu najugaqartut naapittarnerini tunngavilersuutigisarpaat soorlu
piumasaqaatigineqartartoq telefon-imut attavilersinneq 500.-kr. Internet-imut attavilersinneq
immikkut aamma 500.-kr., saniatigullu gaammatikkaartumik attaveqarnermut 150.-kr.-usarluni
soorunalumi aamma gqaammatikkaartumik atuisimanerup annertussusaa naapertorlugu
akilersuisoqartarluni.

TELE Greenland-ip namminersortunngorsarsinnaanissaanut tunngatillugu ATASSUT-miit
isumaqarpugut eqaatsumik aaqqissuussisinnaaneq oqaloqatigiissinnaanerlu qulaani



tunngavilersuutaasut innersuullugit periarfissiisinnaaneq anguniartariagartoq taamaattumillu
ATASSUT-miit paaserusupparput tamanna Naalakkersuisuniit qanoq isumaqarfigineqarnersoq?



